
Na osnovu Odluke Vlade Bosansko-podrinjskog kantona Goražde o davanju saglasnosti na Program utroška sredstava „Program ruralnog razvoja za 2013.godinu“, broj: 03-14-1477/13 od 09.09.2013. godine, utvrđenog Budžetom Bosansko-podrinjskog kantona Goražde za 2013. godinu, Ministarstvo za privredu Bosansko-podrinjskog kantona Goražde, o b j a v lj u j e:

JAVNI  POZIV

za podnošenje aplikacija za korištenje sredstava po Programu ruralnog razvoja za 2013. godinu utvrđenog Budžetom Bosansko-podrinjskog kantona Goražde 

za 2013. godinu


Pozivaju se neprofitne organizacije i jedinice lokalne samouprave koje se bave aktivnostima ruralnog razvoja na području Bosansko-podrinjskog kantona Goražde da mogu podnijeti prijedloge projekata i zahtjeve za sredstvima u skladu sa odredbama Programa ruralnog razvoja za 2013. godinu, Ministarstvu za privredu BPK-a Goražde za slijedeće ciljeve:

· Povećanje konkurentnosti ruralnih područja,
· Zaštita i razvoj ruralnog okruženja,
· Razvoj ruralnog turizma.

Opšti uslovi za učestvovanje  aplikanata u Programu su:

· Da imaju status jedinica lokalne samouprave na području Bosansko-podrinjskog kantona Goražde,
· Da su registrovane na području Bosansko-podrinjskog kantona Goražde kao neprofitne organizacije,
· Da su aktivne u oblasti ruralnog razvoja na području Bosansko-podrinjskog kantona Goražde,

· Da nemaju neizmirenih obaveza za poreze i doprinose osim obaveza koje su obuhvaćene ugovorom o reprogramiranju obaveza.

Aplikant može dostaviti više prijedloga projekata, ali maksimalno dva prijedloga projekta u okviru prvog specifičnog cilja-poboljšanje ruralne infrastrukture (tačke a, b, c) dok za ostale komponente iz prvog, drugog i trćeg cilja po jedan prijedlog projekta u okviru jednog specifičnog cilja.

Podnošenje zahtjeva za sredstvima dozvoljeno je u izuzetnim slučajevima, u vanrednim okolnostima i u slučaju finansiranja jedne ili manjeg broja aktivnosti do limita koji je propisan za finansiranje zahtjeva. 

U okviru jednog cilja aplikant ne može podnijeti prijedlog projekta i zahtjev za sredstvima.

Prioritetne aktivnosti i mjere su definisane zasebno za svaki posebni cilj.

Aktivnosti i mjere iz oblasti povećanja konkurentnosi koje imaju prednost za učestvovanje u programu u okviru prvog posebnog cilja su:

· Sanacija pristupnih, seoskih i drugih nekategorisanih puteva, ne uključujući asfaltiranje,
· Asfaltiranje nekategorisanih puteva u ruralnim područjima;

· Izgradnja i rekonstrukcija seoskih puteva i pristupnih puteva do poljoprivrednog zemljišta;

· Aktivnosti na povećanju proizvodnje i prodaje tradicionalnih proizvoda,
· Podrška jačanju kapaciteta mladih poljoprivrednika i poduzetnika u ruralnim područjima, 
Aplikanti mogu predvidjeti i implementaciju ostalih aktivnosti i mjera koje doprinose povećanju konkurentnosti ruralnih područja.

Aktivnosti i mjere iz oblasti zaštite i razvoja ruralnog okruženja koje imaju prednost za učestvovanje u programu u okviru drugog posebnog cilja su:

· Poboljšanje stanja infrastrukture u mjesnim zajednicama u najvisočijim predjelima kantona,

· Razvoj organske proizvodnje,
· Očuvanje i zaštita autohtonih biljnih i životinjskih vrsta,
· Uređenje agro okoliša u područjima od poljoprivrednog i kulturno-istorijskog značaja. 
Aktivnosti i mjere iz oblasti ruralnog turizma koje imaju prednost za učestvovanje u programu  u okviru trećeg posebnog cilja su:

· Uvođenje novih usluga-nepoljoprivrednih (dopunske aktivnosti),

· Ruralni turizam,

· Očuvanje kulturno-istorijskog naslijeđa u ruralnom području.

Javni poziv ostaje otvoren do 27.09.2013. godine do 16.00.sati.

Detaljne informacije za podnošenje zahtjeva i projekata za sva tri cilja po Programu   ruralnog razvoja za 2013. godinu mogu se dobiti u Ministarstvu za privredu Bosansko-podrinjskog kantona Goražde (Sektor za poljoprivredu), kao i na telefon broj: 227-857.

Broj:04-14-2019-3/13
Goražde, 12.09.2013.godine.

                                                                                                 M I N I S T A R
                                                                                                  Demir Imamović, dipl.ecc.
